
Annotaciya. Bul maqalada folklor shıǵarmalardıń ilimde izertleniwi, tariyxıy maǵlıwmatlar 

menen kórsetip berilgen. 

FOLKLORE STUDIES OF WORKS IN SCIENCE 

Abstract. This article examines folklore as a scientific study of works of art with historical 

references. 

ФОЛЬКЛОР ИССЛЕДОВАНИЯ ПРОИЗВЕДЕНИЙ В НАУКЕ 

Аннотация. В этой статье рассматривается фольклор как научное исследование 

художественных произведений с историческими ссылками. 

Ключевое слово: фольклор, история, Былина, традиция, музыка, танцы, песни 

традиции, обычаи, слово, слово. 

 

Orta  Asiya xalıqlarınıń eń áyyemgi zamanlarǵa baylanıslı ayırım  awızeki estelikleri  bazı  

bir  negizler bizge  shekem  saqlanıp  qalǵan. Bul  tiykarlar  tariyx  kitapları, ilimiy  shıǵarmalar, 

jazba  estelikler  hám  basqalardan  ibarat  bolǵan. Antikalıq dáwirdegi tariyxshılardan Gerodot, 

Kteziy, Polien, Hires Mitilenskiy hám basqalardıń  kitaplarında  xalıq  awızeki  dóretiwshiliginiń  

ayırım  shıǵarmalarınıń mazmunın gúrriń etip qaldırǵan. Sonday – aq, orta ásir tariyxshılarınan 

Hamza Isafoniy, Tabariy, Másudiy, Beruniy hám  basqalardıń shıǵarmalarında da awızeki 

ádebiyatqa baylanıslı qımbatlı materiallar hám maǵlıwmatlar bar. “Avesto”, “Bexustun”, 

“Bundaxishi”, “Denkard” sıyaqlı  jazba   esteliklerinde  awızeki ádebiyattıń bazı  bir úlgileri  orın  

alǵan. Áyyemgi  Qıtay  tariyxshılarıda  úlkemizdiń turmıs  tárizi  xalqımız  úrp – ádetleri, muzıkası, 

oyınları hám qosıqları haqqında qımbatlı  maǵlıwmatlar  lingvistikalıq  “Devonu luǵoti turk”  inde  

áyyemgi qosıq, lirikalıq  qosıq   hám   maqallardan  bir  qansha   úlgiler  beredi.  

Málim bolǵanınday, ayırım tariyxıy faktlerdiń tolıq yadda  qalmaytuǵınlıǵı, zaman  talabı  

menen  umıtılıwı  nátiyjesinde, olardı  saqlap  qalmawshılıq,  yamasa  ózgertiliwi, talqılanıwı 

ayırım  jaǵdaylarda  ushırasıp  turadı. Sonıń  ushında  ayırım  jaǵdaylarda  tariyxıy  waqıyalar  hám  

hádiyseler folklor  shıǵarmalarında  tolıq  sáwlelenbeydi. Bazı  bir  waqıtları  bolsa dástanlarda  

bar  bolǵan  qosıq  qatarlarınıń  umıtılıwı, yamasa  onıń ertek formasına  keltirilip  qoyılıwı  da  

ushırasadı  yamasa  kerisinshe  ertekti  dástanǵa  aylantırıwı  múmkin. Folklor  shıǵarmalarında  

júz  beretuǵın usı  sıyaqlı  hádiyseler  onıń mazmun  mánisin quraydı. Sóz sheberliginiń dástlepki  

úlgileri  insannıń  sóylewi  rawajlana  baslawı  menen  payda  bola  baslaǵan. Onıń  payda  

bolıwında  sol  dáwirdiń  sharayıtı, adamlardıń  miynet  hám  turmıs  tájiriybeleri, dúnyaǵa  kóz  

qarasları, úrp – ádetleri  hám  meresimleri  sheshiwshi  orın iyeleydi. Eń dástlep, olar júdá ápiwayı  

bolıp  hár  túrdegi   hám  waqıyalardıń  bayanlanıwınan  ibarat   bolǵan yaǵnıy  miynetti 

jeńillestiretuǵın, ruxın kóteretuǵın, qıyal  súriwge  alıp ketetuǵın  ertekler hám  áfsanalar  

jaratılǵan. Miynet  barısın  súyretlewshi  qosıqlar  payda  bola  baslaǵan. Eń  áyyemgi  fólklorlıq  

shıǵarmalar  jazıw  júzege  kelmesten birqansha waqıt aldın  payda  bolǵan  hám jazba  ádebiyattıń  

qáliplesiwine  áhmiyetli úles  qosqan. Olardıń  dátlepki   túrleri  bizge  shekem  jetip  kelmegen, 

jetip  kelgenleri   bolsa  awızdan  -  awızǵa, áwladdan - áwladqa ótiw  barısında  dóretilgen. Orta 

Aziya  xalıqlarınıń  eń  áyyemgi  folklorlıq  shıǵarmaları  bazı  bir  tariyxıy  estelikler,  yadnamalar   

dóretilgen.  

Ǵárezsizligimizge  eriskennen  beri ótken  qısqa  múddet  ishinde  ata – babalarımız  

tárepinen  jaratılǵan  barlıq  tariyxıy,  mádeniy,  ádebiy  hám  kórkem  óner  yaǵnıy  xalıq  awız  

eki  dóretpelerin  tereń  úyreniw,  talqılaw,  olardaǵı   ulıwma  xalıqlıq  hám  milliy  ideyalardıń  

zaman  talaplarına  sáykes  túrde  jas  áwladtı  kámil  insan  sıpatında  tárbiyalaw  jolında  usı  

miyrasdan  paydalanıw  búgingi  kúnniń  aktual  máselelerinen  biri  bolıp  esaplanadı. 

Birinshi Prezidentimiz  I.A.Karimov  aytıp  ótkenindey  ǵaressizligimiz  sebepli xalıqtıń 

ázeliy turmıs tarizin, dástúrlerin, úrf – ádetleri  kónlikpelerin, tabiyiy baylıqların hár tárepleme 

esapqa alıp jetilistiriw ámelde rawajlandırıw  imkaniyatları jaratıldı. Jurtbasımızdıń milliy 

qadriyatlarimiz, gózzal úrp – ádetlerimizdi uzaq asirler dawamında qáliplesken bay xalıq awız-eki  

dóretiwshiligimizdi, jaqsılıqqa shaqırıwshı  mehir-muhabbat penen suwǵarılǵan bayramlarımızdı 

tiklew uchın olarǵa dıqqat - itibar qaratıw zárúrligin ǵáressizligimizdiń dástlepki kúnlerinen baslap 

uqtrırıp atırǵanlıǵı hám olardıń  mámleket   kóleminde   keń jol   ashıp   bergenligi   dıqqatqa  

sazawar.   



  
 
  
 

 

132 
 

Ǵáressizligimizdiń  birinshi  kúnlerinen  baslap aq xalıq awız – eki   poetikalıq  

dóretiwshiligin rawajlandırıwǵa, xalıq jaratqan ruwxıy-mádeniy miyrastı dástlepki   

waqıtlardaǵıday  klasslıq  kóz  qarasta  emes al kórkem  óner  úlgileri  sıpatında  baspadan  shıǵarıw  

hám talqılawdıń imkaniyatı jaratıldı. Xalıq danalıǵınıń  óshpes úlgileri  esaplanǵan folklor 

shıǵarmaları  mazmunındaǵı jaqsılıqqa  shaqırıwshı haqqında Birinshi Prezidentimiz bunday 

jazǵan edi: “Áyyemgi ájdatlarımız kámil insan haqqında pútkil bir aqıl talablarınıń kompleksin, 

zamanagóy til menen aytqanda, sharqona aqıl hásiyat  Kodeksin islep shıqqan. Adam qálbinde 

jamannan qashıw, nadanlıqqa, ádalatsızlıqqa  qarata qarsı gúresiwi  kerek”, degeninde házirgi ósip 

kiyatıǵan  jas  áwlad ushın  tikkeley  kerekli  bólǵan  ruwxıy  tárbiya  máselesi  kózde  tutılǵan  

edi. 

Solay eken, Ózbekstan Joqarı  oqıw  orınları diziminde ruwxıy tárbiya máselelerine búgingi 

kún talablarınıń printsiplerin kózde  tutqan halda qaralsa, kámil insan tárbiyasında xalıq 

danıshpanlarınıń negizi esaplanǵan   xalıq  awız  eki  dóretiwshiligi  úlgileri  eń  áhmiyetli  ruwxıy 

baylıq esaplanadı. 

